
ވިޔަފާރީގެ ފައިދާއިން ޓެކްސް ނެގުމުގެ
 ޤާނޫނު އުވުން

17 ޑިސެންބަރު 2019 ގައި ތަޞްދީޤުކުރެވުނު އާމްދަނީން ޓެކްސް ނެގުމުގެ ޤާނޫނާއެކު، 

1 ޖަނަވަރީ 2020 އިން ފެށިގެން ވިޔަފާރީގެ ފައިދާއިން ޓެކްސް ނެގުމުގެ ޤާނޫނު 

ނުވަތަ ބީ.ޕީ.ޓީ ޤާނޫނު ވަނީ އުވިފައެވެ.  ބީ.ޕީ.ޓީ ޤާނޫނު އުވުނުކަމުގައިވިޔަސް، ވިޔަފާރީގެ 

އާމްދަނީން ވެސް، އާމްދަނީން ޓެކްސް ނެގުމުގެ ޤާނޫނުގެ ދަށުން ޓެކްސް ދައްކަންޖެހޭނެއެވެ.

ބީ.ޕީޓީ ޤާނޫނުގެ ދަށުން ވިޔަފާރީގެ ފައިދާއިން ޓެކްސް ދައްކާ އެންމެ ފަހު ޓެކްސް 

އަހަރަކީ 2019 ވަނަ އަހަރެވެ. އެހެންކަމުން 2019 ވަނަ އަހަރާ ގުޅޭ ބީ.ޕީ.ޓީގެ 

އިލްތިޒާމްތައް އަދާކުރަންޖެހޭނެއެވެ. 2019 ވަނަ އަހަރުގެ ބީ.ޕީ.ޓީ ބަޔާން ހުށަހަޅައި 

ފައިސާ ދެއްކުމުގެ ސުންގަޑިއަކީ 2020 ވަނަ އަހަރުގެ 30 ޖޫންއެވެ. ކުންފުނިތަކާއި 

އަޙްމަދު ޝާހީން
ޕްރިންސިޕަލް ޓެކްސް އޮފިސަރ، ޓެކްސް އެކަޑަމީ

ހުށަހަޅަންޖެހޭނެއެވެ.  ބަޔާން  ބީ.ޕީ.ޓީ  ފަރާތްތަކުން  އެފަދަ  އަދި  ޕާޓްނަރޝިޕްތައް 

އަހަރަށް  ވަނަ  ޕާޓްނަރޝިޕްތަކުން 2018  ޑީމްޑް  ފަރުދުންނާއި  އަމިއްލަ  ނަމަވެސް 

ބީ.ޕީ.ޓީ ބަޔާން ހުށަހަޅަން ޖެހިފައި ނުވާނަމަ، އަދި 2019 ވަނަ އަހަރުގެ ޖުމުލަ އާމްދަނީ 

1,000,000  ރުފިޔާއަށްވުރެ އިތުރުނުވުމާއެކު ޓެކްސް ބިނާކުރެވޭ ފައިދާ 500,000 

އިސްތިސްނާވާނެއެވެ. ހުށަހެޅުމުން  ބަޔާން  ބީ.ޕީ.ޓީ  އިތުރުނުވާނަމަ  ރުފިޔާއަށްވުރެ 

31 ޑިސެންބަރު 2019 ގެ ނިޔަލަށް މީރާގައި ރަޖިސްޓަރީކޮށްފައިވާ ފަރާތްތައް، އާމްދަނީން 

އާމްދަނީން  ފަރާތްތައް  މި  ނުޖެހޭނެއެވެ.  ހުށަހަޅާކަށް  ރަޖިސްޓަރީވާން  ޓެކުހަށް  ނަގާ 

ނަގާ ޓެކުހަށް ރަޖިސްޓަރީކުރުމަށްފަހު އެކަން މީރާއިން އެ ފަރާތްތަކަށް އަންގާނެއެވެ.

އިންކަމް ޓެކްސްގެ ބޭނުމަށް ހަދިޔާ
ހަދިޔާ

ހަދިޔާ ލިބޭ ފަރާތް
)ޓެކުހުގެ ބޭނުމަށް އާމްދަނީގެ ތެރެއިން އިސްތިސްނާވުން(

ހަދިޔާ ލިބިފައިވަނީ:

• ތިމާގެމީހެއްގެ ފަރާތުންތޯ؟

• ކައިވެނީގެ މުނާސަބަތުގައިތޯ؟

މަސައްކަތްކުރާ  ހިލޭސާބަހަށް  ހުއްދަކުރާ  ޖެނެރަލް  ކޮމިޝަނަރ  ނުވަތަ  ދައުލަތުން   •

ޖަމްޢިއްޔާއަކުންތޯ؟

ނޫން އާދެ

އަހަރަކު ޖުމުލަ -/40,000 ރުފިޔާއާ ހަމައަށް އިސްތިސްނާވާނެހަދިޔާގެ ގޮތުގައި ލިބުނު އަދަދު އެއްކޮށް އިސްތިސްނާވާނެ

އާމްދަނީން  އެކުލަވައިލައިފައިވާ  ދަށުން  ޤާނޫނުގެ  ނެގުމުގެ  ޓެކްސް  އާމްދަނީން 

ގެޒެޓްކޮށްފައެވެ. ވަނީ  ގައި   2020 މާރިޗު   10 ގަވާއިދު  ނެގުމުގެ  ޓެކްސް 

މި ގަވާއިދަކީ 31 ޑިސެންބަރު 2019 ގައި ގެޒެޓްކޮށްފައިވާ ގަވާއިދުގައި ހުރި ބައެއް 

ބައިތަކަށް އިސްލާހު ގެނެސް، އެ ގަވާއިދުގައި ހިމަނައިފައިވާ ބައެއް ކަންކަން އިތުރަށް 

ފުރިހަމަކޮށް އަދި ޤާނޫނުގައި ހިމެނޭ ކަންކަމުގެ ތެރެއިން ގަވާއިދުގައި ހިމަނަންޖެހޭ ބައިތައް 

ހިމެނުމަށްފަހު އެކުލަވައިލައިފައިވާ ގަވާއިދެކެވެ. މީގެ އިތުރުން، އާމްދަނީން ޓެކްސް ނެގުމުގެ 

ޤާނޫނު ތަންފީޒުކުރުމަށްޓަކައި ޢަމަލުކުރާނެ އަސާސްތައް މި ގަވާއިދުގައި ކަނޑައަޅައިފައިވެއެވެ. 

އެއްބާރުލުން  ބައިވެރިވުމާއި  ފަރާތްތަކެއްގެ  ގިނަ  ވަރަށް  އެކުލަވާލުމުގައި  ގަވާއިދު  މި 

ޚަދީޖާ ނަޝާޔާ ނަޢީމް
ލޮޕްމަންޓް ޑެޕިއުޓީ މެނޭޖަރަ، ޕްލޭނިންގ އެންޑް ޑިވެ

ހުށަހެޅުމަށް  ހިޔާލު  އާންމުންގެ  ދެލިކޮޕީއަށް  ގަވާއިދުގެ  ގޮތުން،  މި  ލިބިފައިވެއެވެ. 

ދެ ފަހަރެއްގެ މަތިން ހުޅުވައިލުމުން އެކިއެކި ފަރާތްތަކުން ހިޔާލު ހުށަހަޅައިފައިވެއެވެ. 

ބައްދަލުވުމެއް   27 މަސްލަހަތުވެރިންނާއެކު  އެކިއެކި  އިތުރުން،  މީގެ 

ހިއްސާކޮށް  މައުލޫމާތު  ގުޅޭ  ގަވާއިދާ  މި  ބައްދަލުވުންތަކުގައި  މި  ބޭއްވިފައިވެއެވެ. 

ފަރާތުންވެސް  ބައިވެރިންގެ  ބައްދަލުވުންތަކުގެ  މި  ބަދަލުކޮށްފައިވެއެވެ.  ހިޔާލު 

އެކިއެކި  ދައުލަތުގެ  ތެރޭގައި  ފަރާތްތަކުގެ  މި  ލިބިފައިވެއެވެ.  ހިޔާލުތަކެއް  ގިނަ 

އޮފީސްތަކާއި އިދާރާތަކާއި، އާންމު ވިޔަފާރިތަކާއި އެކިއެކި ޖަމްޢިއްޔާތަކާއި ޖަމާޢަތްތައް 

ހިމެނެއެވެ.

އިންކަމް ޓެކްސް ގަވާއިދު މީރާގެ ވެބްސައިޓުން ލިބޭނެއެވެ.

އިންކަމް ޓެކްސް ގަވާއިދު ގެޒެޓްކޮށްފި

ހުރަހަށް
1. ސޮފްޓްވެއަރއެއްގެ ކޮޕީރައިޓަށް ދައްކާ ފައިސާ ހިމެނެނީ  -----  ގެ މާނައިގެ 

ތެރޭގައެވެ.

2. ޤާނޫނު ނަންބަރު 25/2019 ގެ ދަށުން 1 ޖަނަވަރީ 2020 އިން ފެށިގެން

 ނަގާ ޓެކްސް.

ފައިސާއަކީ  ލިބޭ  ގޮތުގައި  ނަފަޤާގެ  އަދި   -----  .3

އާމްދަނީއެކެވެ. ބާވަތުގެ  އިސްތިސްނާވާ  ޓެކުހުން  އާމްދަނީންނަގާ 

4. މުވައްޒަފުންގެ އުޖޫރައިން ޓެކްސް ނަގަން ފަށާނީ ----- މަހުގެ 1 ވަނަ 

ދުވަހުން ފެށިގެންނެވެ.

ނުވަތަ  ޚަރަދު  އާމްދަނީއާއި  ޖުމްލަ  ލިބޭ  ޙަރަކާތަކުން  ވިޔަފާރި   .5

މީހުން. ގިނަ  އެއަށްވުރެ  ނުވަތަ   2 ޙިއްޞާކުރާ  ގެއްލުން  ނުވަތަ  ފައިދާ 

6. މި ބާވަތުގެ ޕޭމަންޓުން ދިވެހިރާއްޖޭގައި ވަޒަންވެރިވެފައިނުވާ ފަރާތްތަކުގެ 

ވިތުހޯލްޑިންޓެކްސް އުނިކުރާނީ %3 ގައެވެ.

ތިރިއަށް

1. މި ބާވަތުގެ އާމްދަނީ ލިބޭ ފަރާތަކަށް ހިސާބުކުރާ މުއްދަތެއްގައި ގެއްލުމެއް 

ވެފައިވާނަމަ، ކުރިއަށް ހުރި ހިސާބުކުރާ މުއްދަތުތަކުގެ އެ ފަރާތުގެ ޓެކްސް 

ބިނާކުރެވޭ އާމްދަނީ ހިސާބުކުރުމުގައި އެ ގެއްލުމުގެ ޢަދަދު އުނިކުރެވިދާނެ.

ޓެކުހުގެ  އާމްދަނީންނަގާ  ކޮށްފައިވާނަމަ،  ޚަރަދެއް  ކެޕިޓަލް   .2

އެލަވަންސް ކެޕިޓަލް   ----- އެ  މަތިން،  ގޮތެއްގެ  ކަނޑައަޅާ  ގަވާއިދުގައި 

އުނިކުރެވިދާނެއެވެ.
3. ވިތުހޯލްޑިންޓެކްސް ބިނާކުރެވޭ އުޖޫރައަކީ ދައުލަތުގެ ކަމާބެހޭ އިދާރާއަށް 

----- ގެ ގޮތުގައި ދައްކައިފައިވާ އަދަދު އުނިކުރުމުން އޮންނަ އަދަދެވެ.

އާމްދަނީއެކެވެ. ބަވާވަތުގެ  މި  އާމްދަނީއަކީ  ލިބޭ  އޮފީހަކަށް  ދައުލަތުގެ   .4

5.މެނޭޖީރިއަލް ނުވަތަ ކޮންސަލްޓަންސީ ފަދަ ޚިދުމަތަށް ދައްކާ 

މުޤާބިލަކަށް ކިޔާ ނަމެއް.

ބުރަފަތި ލަފުޒު

އާމްދަނީން ޓެކްސް ނެގުމުގެ ޤާނޫނުގެ ދަށުން މުވައްޒަފުންނަށް ލިބޭ އުޖޫރައަކީ ޓެކްސް ނަގާ 

ބާވަތުގެ އާމްދަނީއެކެވެ. 1 ޖަނަވަރީ 2020 އިން ފެށިގެން އާމްދަނީން ޓެކްސް ނަގަން ފެށި 

ކަމުގައިވިޔަސް، އުޖޫރައިން ޓެކްސް ނަގަން ފަށާނީ 1 އެޕްރީލް 2020 އިން ފެށިގެންނެވެ. އެ ގޮތުން 

މުވައްޒަފުންގެ އުޖޫރައިން ޓެކްސް ނެގުމުގެ ކަންތައްތައް ކުރިއަށް ގެންދިއުމަށްޓަކައި، "މުވައްޒަފުންގެ 

ވިތުހޯލްޑިންގ ޓެކްސް"  ނިޒާމުގެ ތެރެއިން މި ޓެކްސް ނަގާނެ އިންތިޒާމް ޤާނޫނުގައި ވަނީ

ކަނޑައަޅައިފައެވެ.

ގޮތަކަށް  ނޫންވެސް  އެ  ނުވަތަ  ފައިސާއިން  މުވައްޒަފަކަށް  ފަރާތަކުން  ދޭ  ވަޒީފާ 

އުޖޫރަ  އެ  ބަދަލުގައި  ފަރާތުގެ  އެ  ނުވަތަ  ފަރާތުން  ދޭ  ވަޒީފާ  ދޭނަމަ،  އުޖޫރައެއް 

ޓެކްސް  ވިތުހޯލްޑިންގ  މުވައްޒަފުންގެ  އުޖޫރައިން،  ދޭ  މަހަކު  ކޮންމެ  ފަރާތުން،  ދޭ 

ފޯރުކޮށްދޭ  ޕާޓްނަރަކު  ނުވަތަ  ޑިރެކްޓަރަކު  ނުވަތަ  މުވައްޒަފަކު  ޖެހެއެވެ.  އުނިކުރަން 

އެ  ބެލެވޭނީ  މަންފާއެއް  އިނާޔަތަކާއި  ކޮންމެ  ލިބޭ  އޭނާއަށް  މުޤާބިލުގައި،  ޚިދުމަތުގެ 

ނުވަތަ  ގެއްލުމުގެ ސަބަބުން  ވަޒީފާ  ތެރޭގައި،  މީގެ  ގޮތުގައެވެ.  އުޖޫރައިގެ  ލިބޭ  ފަރާތަށް 

ޚިދުމަތް ހުއްޓާލަންޖެހުމުގެ ސަބަބުން ލިބޭ ބަދަލާއި، ވަކި ކަންތައްތަކަކަށް ޝަރުތުކޮށް ދޭ 

އިނާޔަތްތައްވެސް  ބާރުއަޅާ  ވަކިވުމަށް  ވަޒީފާއިން  ނުވަތަ  ވަނުމަށް  ވަޒީފާއަށް  ފައިސާއާއި 

ހިމެނެއެވެ.

މުވައްޒަފުންގެ ވިތުހޯލްޑިންގ ޓެކުހުގެ ބޭނުމަށް، މީރާގައި މުވައްޒަފުން ރަޖިސްޓަރީކުރާނީ އުޖޫރަ 

ދޭ ފަރާތުންނެވެ. އުޖޫރަ ލިބޭ މީހާއަށް އުޖޫރަ ދޭ ފަރާތުން 12 މަސްދުވަހުގެ މުއްދަތެއްގައި 

ގޮތުގައި  އުޖޫރައިގެ  ބިނާކުރެވޭ  ޓެކްސް  ވިތުހޯލްޑިންގ  މައްޗަށް،  މަހެއްގެ  އެވްރެޖްކޮށް 

60,000 ރުފިޔާ ނުވަތަ އެއަށްވުރެ އިތުރަށް ދޭނެކަމަށް އަންދާޒާކުރެވިއްޖެނަމަ، އެ މުވައްޒަފު 

ރަޖިސްޓަރީކުރުމަށް އުޖޫރަ ދޭ ފަރާތުން ހުށަހަޅަން ޖެހޭނެއެވެ. ހަމަ އެއާއެކު، އުޖޫރަ ލިބޭ 

މީހާއަށް ވިދިވިދިގެން ދެ މަހުގައި، ކޮންމެ މަހަކަށް، ވިތުހޯލްޑިންގ ޓެކްސް ބިނާކުރެވޭ އުޖޫރައިގެ 

ގޮތުގައި 60,000 ރުފިޔާ ނުވަތަ އެއަށްވުރެ އިތުރަށް އުޖޫރަ ދޭ ފަރާތުން ދިންނަމަވެސް 

އެ ފަރާތްވެސް ރަޖިސްޓަރީކުުމަށް ހުށަހެޅުމަށް އުޖޫރަ ދޭ ފަރާތުގެ މައްޗަށް ލާޒިމުވާނެއެވެ. 

މީގެ އިތުރުން ބަޔާންކުރެވުނު ދެ ޝަރުތުގެ ތެރެއިން ޝަރުތެއް ފުރިހަމަވެގެން މުވައްޒަފެއް 

މަސްދުވަހުގެ   12 ގޮތުގައި  އުޖޫރައިގެ  ބިނާކުރެވޭ  ޓެކްސް  ހާލަތުގައި،  ރަޖިސްޓަރީކުރާ 

އެއަށްވުރެ  ރުފިޔާ ނުވަތަ  މައްޗަށް 30,000  މަހެއްގެ  އެވްރެޖްކޮށް  ތެރޭގައި  މުއްދަތެއްގެ 

އިތުރަށް ލިބޭ އެއްވެސް މުވައްޒަފެއް ހުރިނަމަ އެ ފަރާތްތައްވެސް ރަޖިސްޓަރީކުރުމަށް އެދި 

ހުށަހަޅަން ޖެހޭނެއެވެ. މުވައްޒަފުން ރަޖިސްޓަރީކުރުމަށް އެދި ހުށަހަޅާނީ MIRA 118 ފޯމެވެ. 

މި  ފޯމު ހުށަހަޅާނީ މީރާ ކަނެކްޓް މެދުވެރިކޮށެވެ. އާމްދަނީން ނަގާ ޓެކުހަށް ރަޖިސްޓަރީކުރުމަށްފަހު 

ރަޖިސްޓަރީވިކަމުގެ ލިޔުން ކޮންމެ މުވައްޒަފަކަށް ވެސް މީރާއިން ފޮނުވާނެއެވެ. އަދި އެ މުވައްޒަފެއްގެ 

މީރާކަނެކްޓް އެކައުންޓްގެ މައުލޫމާތުވެސް މީރާއިން ފޯރުވައިދޭނެއެވެ. މި އެކައުންޓު މެދުވެރިކޮށް 

ޓެކުހާގުޅޭ އިލްތިޒާމްތައް އޮންލައިންކޮށް އަދާކުރެވޭނެއެވެ. މީގެއިތުރުން އުޖޫރަ ދޭ ފަރާތުން 

އުނިކޮށްފައިވާ މުވައްޒަފުންގެ ވިތުހޯލްޑިންގ ޓެކުހުގެ ތަފުސީލުވެސް މީރާކަނެކްޓް އެކައުންޓުން 

ބަލާލެވޭނެއެވެ.

ދޭ  އުޖޫރަ  ކަމަށްވާތީ،  މަހަށް  މަހުން  އުނިކުރަންޖެހެނީ  ޓެކްސް  ވިތުހޯލްޑިން  އުޖޫރައިން 

ފަރާތުން އެ ފަރާތުގެ މުވައްޒަފުންނަށް ކޮންމެ މަހަކު ވެސް ދޭ މުސާރައާއި އެލަވަންސްތަކުގެ 

އިތުރުން ދޭ އެހެނިހެން އިނާޔަތާއި މަންފާ ހިސާބުކުރަންޖެހެއެވެ. މީގެ ތެރޭގައި ފައިސާއިން 

ޓެކުހުގެ  ހިމެނެއެވެ.  ވެސް  މަންފާ  އިނާޔަތާއި  ދޭ  ގޮތަކަށް  ނޫން  ފައިސާއިން  ނުވަތަ 

އަޙްމަދު ޝާހީން
ޕްރިންސިޕަލް ޓެކްސް އޮފިސަރ، ޓެކްސް އެކަޑަމީ

ޕެންޝަނާބެހޭ  އަދަދުން  ޖުމުލަ  ހިސާބުކުރެވޭ  ގޮތަށް  މި  އުނިކުރަންޖެހޭނީ  އަދަދު 

އަދަދު  ދައްކާ  މުވައްޒަފަކު  އެ  ސްކީމަށް  ޕެންޝަން  ޤާއިމުކޮށްފައިވާ  ދަށުން  ޤާނޫނުގެ 

އުނިކުރުމަށްފަހުގައެވެ. މި ގޮތަށް ހިސާބުކުރެވޭ އުޖޫރައަކީ ވިތުހޯލްޑިންގ ޓެކްސް ބިނާކުރެވޭ 

އުޖޫރައެވެ.

އުޖޫރަ ދޭ ފަރާތުން ކޮންމެ މަހަކަށްވެސް، ރަޖިސްޓަރީކޮށްފައިވާ ހުރިހައި މުވައްޒަފުންގެ މައުލޫމާތު 

ހިމެނޭ މުވައްޒަފުންގެ ވިތުހޯލްޑިންގ ޓެކްސް ބަޔާން، ވިދިގެން އަންނަ މަހުގެ 15 ވަނަ ދުވަހުގެ 

ނިޔަލަށް މީރާއަށް ހުށަހަޅަންޖެހޭނެއެވެ. އަދި ޓެކްސް އަހަރު ނިމި ޖެހިގެން އަންނަ އަހަރުގެ 

ފެބުރުވަރީ މަހުގެ 28 ވަނަ ދުވަހުގެ ނިޔަލަށް އުޖޫރަ ދޭ ފަރާތުން ރިކޮންސިލިއޭޝަން ބަޔާނެއް 

ހުށަހަޅަންޖެހޭނެއެވެ. 

އުނިކުރަމުން  ޓެކްސް  ފަރާތުން  ދޭ  އުޖޫރަ  ފަރާތަކަށް  އެ  އާމްދަނީން  އުޖޫރައިގެ 

ގެންދިޔަކަމުގައިވިޔަސް އެ ނޫން ގޮތްގޮތުން ލިބޭ އާމްދަނީން އެ ފަރާތަކުން އަމިއްލައަށް 

ނުވާ  ރަޖިސްޓަރީކޮށްފައި  މުވައްޒަފަކު  އެ  ތެރޭގައި  މީގެ  ދައްކަންޖެހޭނެއެވެ.  ޓެކްސް 

އެންމެހައި  ލިބޭ  ފަދައިން  މި  ހިމެނެއެވެ.  ވެސް  އުޖޫރަ  ދޭ  ފަރާތްތަކުން  ދޭ  އުޖޫރަ 

ޓެކްސް  ހުށަހަޅާ  ނިމުމަށްފަހު  އަހަރު  ޓެކްސް  ދައްކާނީ  ޓެކްސް  އާމްދަނީން 

ބަޔާނާއެކުގައެވެ.

މުވައްޒަފުންގެ ވިތުހޯލްޑިންގ ޓެކްސް

އުޖޫރައިގެ  ބިނާކުރެވޭ  ޓެކްސް  ވިތުހޯލްޑިންގ 
ބްރެކެޓު )މަހެއްގެ މައްޗަށް(

ޓެކްސް 
ރޭޓު

60,000 ރުފިޔާ ނުވަތަ އެ އަށްވުރެ ދަށް

ނަމަވެސް  ބޮޑު،  އަށްވުރެ  ރުފިޔާ   60,000
100,000 ރުފިޔާ ނުވަތަ އެއަށްވުރެ ކުޑަ

ނަމަވެސް  ބޮޑު،  އަށްވުރެ  ރުފިޔާ   100,000
150,000 ރުފިޔާ ނުވަތަ އެއަށްވުރެ ކުޑަ

ނަމަވެސް  ބޮޑު،  އަށްވުރެ  ރުފިޔާ   150,000
200,000 ރުފިޔާ ނުވަތަ އެއަށްވުރެ ކުޑަ

200,000 ރުފިޔާ އަށްވުރެ ބޮޑު

0%

15%

12%

8%

5.5%

މުވައްޒަފުންގެ ވިތުހޯލްޑިންގ ޓެކްސް ރޭޓުތައް

ލު މސިާ

އުޖޫރަ ދޭ ފަރާތުން މުވައްޒަފުން ރަޖިސްޓަރީކުރުމަށް ހުށަހެޅުމުން މީރާއިން އެ މުވައްޒަފުން 

ލިޔުން  ރަޖިސްޓަރީވިކަމުގެ  ޓެކުހަށް  ވެސް  މުވައްޒަފަކަށް  ކޮންމެ  ރަޖިސްޓަރީކުރުމަށްފަހު 

އީމެއިލް މެދުވެރިކޮށް ފޮނުވާނެއެވެ. އަދި އެ މުވައްޒަފެއްގެ "މީރާ ކަނެކްޓް" އެކައުންޓަށް ލޮގިން 

ވުމަށް ބޭނުންވާނެ "ޔޫޒާރ ނޭމް" އަދި "ޕާސްވޯޑް" ވެސް އީމެއިލް މެދުވެރިކޮށް ފޮނުވާނެއެވެ. 

އަދާކުރެވޭނެއެވެ. އިލްތިޒާމްތައް  ޓެކުހުގެ  އޮންލައިންކޮށް  މެދުވެރިކޮށް  ކަނެކްޓް"  "މީރާ 

 

ޓެކްސް  ވިތުހޯލްޑިންގ  "އުޖޫރައިން  މުވައްޒަފަކުވެސް  ކޮންމެ  ރަޖިސްޓަރީކޮށްފައިވާ 

އުޖޫރަ  މެދުވެރިކޮށް  ކަނެކްޓް  މީރާ  ފޯމު   )MIRA 916( ހުށަހެޅުން"  ގޮތް  އުނިކުރާނެ 
ތްރެޝްހޯލްޑް  ޓެކްސް-ފްރީ  ބޭނުމަކީ  ފޯމުގެ  މި  ހުށަހަޅަންވާނެއެވެ.  ފަރާތްތަކަށް  ދޭ 

އުނިކުރަން  ޓެކްސް  ބްރެކެޓްތަކުގައި  ބަޔާންކޮށްފައިވާ  ޤާނޫނުގައި  ހިމެނޭގޮތުން 

ޓެކްސް  ވިތުހޯލްޑިން  ހުށަހަޅާފައިނުވާނަމަ،  ފޯމު  މި  އެންގުމެވެ.  ފަރާތަށް  ދޭ  އުޖޫރަ 

ބިނާކުރެވޭ އުޖޫރައިގެ ޖުމްލައިން %8 ގައި އުޖޫރަ ދޭ ފަރާތުން ޓެކްސް އުނިކުރާނެއެވެ. 

އަޙްމަދު ޝާހީން
އެއް ފަރާތަށްވުރެ ގިނަ ފަރާތްތަކުން އުޖޫރަ ލިބޭ މީހެއްނަމަ، MIRA 916 މެދުވެރިކޮށް ޕްރިންސިޕަލް ޓެކްސް އޮފިސަރ، ޓެކްސް އެކަޑަމީ

ޓެކްސް-ފްރީ ތްރެޝްހޯލްޑް ހިމެނޭގޮތުން ޤާނޫނުގައި ބަޔާންކޮށްފައިވާ ބްރެކެޓްތަކުގައި ޓެކްސް 

ދޭ  އުޖޫރަ  އިޚްތިޔާރުކުރާ  މިގޮތަށް  އިޚްތިޔާރުކުރަންޖެހޭނެއެވެ.  ފަރާތް  އެއް  އުނިކުރާނެ 

ތްރެޝްހޯލްޑް  ޓެކްސް-ފްރީ  އުނިކުރާނީ  ޓެކްސް  އުޖޫރައިން  މުވައްޒަފުގެ  އެ  ފަރާތުން، 

ދޭ  އުޖޫރަ  ބްރެކެޓްތަކުގައެވެ.  ބަޔާންކޮށްފައިވާ  ޤާނޫނުގައި  ހިމެނޭގޮތުން،  ބްރެކެޓްވެސް 

ދޭ  މަހަކަށް  އެ  އުނިކުރާނީ  ޓެކްސް  އުޖޫރައިން  މުވައްޒަފުގެ  އެ  ފަރާތްތަކުން  އެހެން 

ރޭޓުންނެވެ. ގެ   8% ޖުމްލައިން  އުޖޫރައިގެ  ބިނާކުރެވޭ  ޓެކްސް  ވިތުހޯލްޑިންގ 

އުނިކުރާ  ޓެކްސް  ރޭޓްގައި  ގެ   8% ފަރާތްތަކުން،  އެހެން  ދޭ  އުޖޫރަ  ގޮތަށް،  މި 

ދައްކަންޖެހޭ  ޓެކްސް  އިތުރަށް  ޓެކުހަށްވުރެ  ދައްކަންޖެހޭ  މުވައްޒަފަކު  އެ  ހާލަތުގައި، 

މީރާއަށް  އެދި  ބަދަލުކުރުމަށް  ބްރެކެޓް  ރޭޓާއި  ޓެކްސް  ކުރެވޭނަމަ،  ގަބޫލު  ކަމަށް 

 MIRA 916 ފޯމެވެ.   MIRA917 ހުށަހަޅާނީ  އެދި  ކަމަށް  މި  ހުށަހެޅިދާނެއެވެ. 
އޮންލައިންކޮށެވެ.  މެދުވެރިކޮށް  މީރާކަނެކްޓް  ހުށަހަޅާނީ   MIRA 917 އަދި 

އުޖޫރައިން ވިތުހޯލްޑިން ޓެކްސް އުނިކުރާނެ ގޮތް 
މީރާއަށް އަންގަންޖެހޭ

އެއްވެސް ކުންފުންޏަކަށް MIRA 916 ފޯމު ހުށަހަޅާފައިނުވާނަމަ ޓެކްސް 

އުނިކުރާނީ އުޖޫރައިގެ ޖުމްލައިން %8 ގައި. 

A ިކުންފުނ

50,000 X 8% = 4,000

B ިކުންފުނ

40,000 X 8% = 3,200

މަހަކަށް ލިބޭ ޓެކްސް-ފްރީ ތްރެޝްހޯލްޑް

 60,000 ރުފިޔާ

ދެ ކުންފުންޏައްވެސް MIRA 916 ފޯމު ހުށަހަޅައިފައިވުން. އަދި ކުންފުނި 

A ޤާނޫނުގައި ބަޔާންކޮށްފައިވާ ބްރެކެޓްތަކުގައި ޓެކްސް އުނިކުރާނެ ކުންފުނީގެ 

. ގޮތުގައި އިހުތިޔާރުކޮށްފައިވުން

A ިކުންފުނ

50,000 X 0% = 0

B ިކުންފުނ

40,000 X 8% = 3,200

MIRA917 ފޯމު ހުށަހެޅުން. )ކުންފުނި B އިން %8 ގައި ޓެކްސް އުނިކުރާ 

ހާލަތުގައި ދައްކަންޖެހޭ ޓެކުހުގެ އަދަދައްވުރެ އިތުރަށް ދެއްކޭނެކަމަށް ހަސަނަށް 

ގަބޫލުކުރެވޭނަމަ(

ހަސަނަށް ލިބޭ ޖުމްލަ އުޖޫރައަށް ބެލުމަށް ފަހު، ކުންފުނި B އިން ޓެކްސް 

އުނިކުރަންވީ ބްރެކެޓްތަކާއި ރޭޓްތައް މީރާއިން ކުންފުނި B އަށް އަންގާނެ.

A ިކުންފުނ

50,000 X 0% = 0

B ިކުންފުނ

10,000 X 0% = 0
30,000 X 5.5% = 1,650

މި ހާލަތުގައި ދެ ކުންފުންޏައްވެސް MIRA 916 ފޯމު ހުށަހަޅަންޖެހޭނެއެވެ. 

އަދި ޤާނޫނުގައި ބަޔާންކޮށްފައިވާ ބްރެކެޓްތަކުގައި ޓެކްސް އުނިކުރާނެ އެއް ފަރާތް 

އިޚްތިޔާރުކުރަންޖެހޭނެއެވެ.

ކުންފުނި A އިން ޤާނޫނުގައި ބަޔާންކޮށްފައިވާ ބްރެކެޓްތަކުގައި ޓެކްސް އުނިކުރާނެ.

ކުންފުނި B އިން ޓެކްސް އުނިކުރާނީ ޖުމުލަ އުޖޫރަކަމަށްވާ 40000 ރުފިޔާގެ 

%8 ގެ ރޭޓްގައި. 

ހަސަނަކީ ކުންފުނި A އަދި ކުންފުނި 

B ގައި ވަޒީފާ އަދާކުރާ މުވައްޒަފެއް

ހަސަނުގެ އުޖޫރަ:

ކުންފުނި A:          ރުފިޔާ

ކުންފުނި B:          ރުފިޔާ

50,000

40,000

ގޮންޖެހުންތައް  ހުރި  އިޤްތިޞާދެއްގައި ޓެކްސްކުރުމުގައި  އިކޮނޮމީ ނުވަތަ ސުމޭކު  ޑިޖިޓަލް 

ހައްލުކޮށް ބައިނަލްއަޤުވާމީ ޓެކުހުގެ އޮނިގަނޑު ވަރުގަދަކުރުމުގެ މަސައްކަތް އޯ.އީ.ސީ.ޑީ އަދި 

ފްރޭމްވަރކްއިން  އިންކްލޫސިވް  ބެޕްސް  އުފައްދާފައިވާ  އިސްނަގައިގެން  ޤައުމުތަށް  ޖ20ީ-ގެ 

އިންކްލޫސިވް  ކުރިން  ނިމުމުގެ  އަހަރު  ވަނަ   2020 ގޮތުން  މި  ކުރަމުންނެވެ.  ދަނީ 

އޯ.އީ.ސީ.ޑީ  ހޯދުމަށް  ހައްލެއް  އެއްބަސްވެވޭ  ގައުމަށް   137 މެންބަރު  ފްރޭމްވަރކްގެ 

ސެކްރެޓޭރިއަޓްގެ ހުށަހެޅުން އަސާސެއްކަމަށް އެކަށައަޅައި އިތުރަށް މަސައްކަތްކުރުމަށް ވަނީ 

ނިންމާފައެވެ. އިންކްލޫސިވް ފްރޭމްވަރކްއިން މި ގޮތަށް ނިންމާފައިވަނީ 29 ޖަނަވަރީ 2020 

ބައްދަލުވުމުގައެވެ.  ބޭއްވުނު  ފަރަންސޭސިވިލާތުގައި  އަށް   2020 ޖަނަވަރީ   30 އިން 

ގޮންޖެހުންތައް  ހުރި  ޓެކްސްކުރުމުގައި  މުއާމަލާތްތަކުން  ކުރެވޭ  އިކޮނޮމީގައި  ޑިޖިޓަލް 

ދެ  މައިގަނޑު  ވަނީ   ހުށަހެޅުން  ސެކްރެޓޭރިއަޓްގެ  އޯ.އީ.ސީ.ޑީ  ހައްލުކުރުމަށް 

އައު  ޓެކްސްކުރުމުގެ  އަކީ  ވަން"  "ޕިލާ  ނުވަތަ  ބައި  ފުރަތަމަ  ބަހާލައިފައެވެ.  ބަޔަކަށް 

ޕްލެޓްފޯމް  އޮންލައިން  ނުވަތަ  ކަސްޓަމަރުން  )ކުންފުނީގެ  ގައުމުތަކަށް  މާރކެޓް  ހައްގެއް 

ބައެވެ. އެކުލަވާލައިފައިވާ  ދިނުމަށް  ގައުމުތަކަށް(  ނިސްބަތްވާ  ޔޫސަރސް  ތަކުގެ 

 

މި ގޮތުން "ޕިލާ ވަން" ގައި ޒަމާނުންސުރެ ބޭނުންކުރަމުން އައި "ނެކްސަސް ރޫލް" ނުވަތަ 

ޓެކްސްކުރެވޭނެ ގައުމުތަށް އެކަށައަޅާ މިންގަނޑުކަމަށްވާ "ފިޒިކަލީ ޕްރެސެންސް" މިންގަނޑު 

ބަދަލުވެގެންދާނެއެވެ. "ޕިލާ ވަން" އިން "ފިޒިކަލީ ޕްރެސެންސް" އާސާސް އާ ދުރައްޖެހި 

ޑިޖިޓަލް އިކޮނޮމީއެއްގައި ބަލާނީ މަރކެޓް ގައުމުތަކާއި، އެ ކުންފުނިތަކާ "އެކަށީގެންވާ އަދި 

އެކަށީގެންވާ އަދި  "ޕިލާ ވަން" ގެ އަނެއްބަޔަކީ  އޮތްތޯއެވެ.  ދެމެހެއްޓެނިވި ބައިވެރިވުމެއް" 

ދެމެހެއްޓެނިވި ބައިވެރިވުމެއް" އޮންނަ ހާލަތްތަކުގައި އެ މަރކެޓް ޤައުމުތަކަށް ޓެކްސްކުރުމަށް 

ހައްގުވާ ފައިދާގެ މިންވަރު ކަނޑައެޅުމެވެ. މި ހުށަހެޅުމުން އެކަށައެޅޭ މެކެނިޒަމް އަކީ އާންމުކޮށް 

މުއާމަލާތްތަކާ ގުޅޭ ފައިދާގެ މިންވަރު ބަލާ "އަރމްސް ލެންތް" މިންގަނޑާ ދުރު މެކެނިޒަމަކަށް 

ވާނެއެވެ. މިފަދަ މެކެނިޒަމެއްގެ މައިގަނޑު ބޭނުމަކީ ސުމޭކް އިޤްތިޞާދެއްގައި ޓެކްސްކުރެވޭ 

ހުސެއިން ޢާމިރު
ޑެޕިއުޓީ މެނޭޖަރ، ޓެކްސް އެކަޑަމީ

ފައިދާ ބެހެނީ އެ މުއާމަލާތްތަކާ ގުޅޭ އަސްލު އަގު އުފެދޭ ޤައުމުތަކަށްކަން ޔަގީންކުރުމެވެ. 

މީގެ އިތުރުން "ޕިލާ ޓޫ" ނުވަތަ "ގްލޯބަލް އެންޓި-ބޭސް އިރޯޝަން" )ގްލޯބް( ގެ ބޭނުމަކީ 

ގައުމުތަކުގައި ދައްކަންޖެހޭ ޓެކުހުގެ އަދަދު ކުޑަކުރުމަށްޓަކައި މަލްޓިނޭޝަނަލް ކުންފުނިތަކުން 

ޤާނޫނުތަކާއި ބައިލަޤްވާމީ މުއާހަދާތަކުގައިވާ ދޫމަޅިތަށް ބޭނުންކުރުން ހުއްޓުވުމެވެ. މި ހުށަހެޅުމުގެ 

ސަބަބުން ކުންފުނިތަކުން ވަޒަންވެރިވެފައިވާ ނުވަތަ ޓެކްސްކުރުމުގެ މައިގަނޑު ހައްގުލިބިފައިވާ 

އެހެން  ހާލަތްތަކުގައި  ގައުމުން ޓެކްސްނުކުރާ ނުވަތަ ކަނޑައެޅޭ މިންވަރަށް ޓެކްސްނުކުރާ 

ގައުމުތަކުން އެ އާމްދަނީން ކަނޑައެޅޭ  އެންމެ މަދު މިންވަރަކަށް ޓެކްސްކުރުމުގެ ހައްގުދެވެއެވެ.

  

ފާއިތުވެދިޔަ ޖަނަވަރީ މަހުގައި ބޭއްވުނު އިންކްލޫސިވް ފްރޭމްވަރކްގެ ބައްދަލުވުމުގައި "ޕިލާ 

ވަން" ގެ "ޕްރޮގްރާމް އޮފް ވަރކް" މުތޯލިއާކޮށް، ޖުލައި 2020 ގެ ކުރިން "ޕިލާ ވަން" 

އޮނިގަނޑުގެ މައިގަނޑު އަސާސްތައް އެކުލާވާލައި އެއްބަސްވުމަކަށް އައުމަށް މަސައްކަތްކުރުމަށް 

ވަނީ ނިންމާފައެވެ. އަދި ޖުމުލަކޮށް "ޕިލާ ވަން އަދި ޓޫ" ހިމެނޭގޮތަށް ހައްލެއް ހޯދައި 

ތައްޔާރުކުރުމަށް  ރިޕޯޓެއް  ފައިނަލް  ތަފްސީލީ  ކުރިން  ނިމުމުގެ  އަހަރު  ވަނަ   2020

ކަނޑައަޅައިފައިވެއެވެ. މި ހުށަހެޅުންތަކުން ދުނިޔޭގެ ޓެކްސް އާމްދަނީއަށް ބޮޑު ކުރިއެރުމެއް 

ލިބޭނެކަމަށް އޯ.އީ.ސީ.ޑީގެ އިޤްތިޞާދީ އެސެސްމަންޓްއިން ދައްކައެވެ. މި ގޮތުން އަހަރެއްގެ 

ތެރޭގައި އިތުރަށް 100 ބިލިއަން އެމެރިކާ ޑޮލަރު ލިބޭނެކަމަށް ލަފާކޮށްފައިވެއެވެ. 2020 

ޤައުމުތަކުން  ވަކިވަކި  ނާދެވިއްޖެނަމަ،  އެއްބަސްވުމަކަށް  އެދެވޭ  ކުރިން  އަހަރުގެ  ވަނަ 

ހިޔާލު  މެދުގައިވާ  ގައުމުތަކުގެ  ތައާރަފުކޮށް  )ޑީ.އެސް.ޓީ(  ޓެކްސް"  ސަރވިސް  "ޑިޖިޓަލް 

ލަފާކޮށްފައި  ގޮތަށް  މި  ލަފާކޮށްފައިވެއެވެ.  ދާނެކަމަށް  ބޮޑުވެގެން  އިތުރަށް  ތަފާތުވުން 

އިމްޕޯޓުކުރާ  އެމެރިކާއަށް  ގުޅިގެން  ޑީ.އެސް.ޓީއާ  ތާއާރަފުކޮށްފައިވާ  ފްރާންސްއިން  މިވަނީ 

ފްރާންސްގެ މުދަލުން %100 ޓެރިފް ނަގާނެކަމަށް އަންގާފައިވަނިކޮށެވެ. އެހެންނަމަވެސް، ދެ 

ގައުމުންވެސް ފިޔަވަޅުތައް މަޑުޖައްސާލައިފައިވަނީ އިންކްލޫސިވް ފްރޭމްވަރކް އިން ކުރަމުންދާ 

އުއްމީދުގައެވެ.  ހައްލެއްލިބޭނެކަމުގެ  ކުރިން  ނިމުމުގެ  އަހަރު  ވަނަ   2020 މަސައްކަތަށް 

ސުމޭކު އިޤްތިޞާދެއްގައި ޓެކްސްކުރުމުގައި ހުރި 
ގޮންޖެހުންތައް ހައްލުކުރުމަށް އޯ.އީ.ސީ.ޑީގެ ހުށަހެޅުން

ކެޕިޓަލް ގެއިންސް އަކީ މުދަލެއް ތަޞައްރުފުކޮށްގެން )ވިއްކައިގެން ނުވަތަ އެނޫންވެސް ގޮތަކުން 

މުދަލެއްގެ މިލްކުވެރިކަމުން ވަކިވުމުން( ލިބޭ އާމްދަނީ ނުވަތަ ފައިދާއެވެ. އާމްދަނީން ޓެކްސް 

ނެގުމުގެ ޤާނޫނުގެ ދަށުން ކެޕިޓަލް ގެއިންސް އަކީ ޓެކްސް ނަގާ ބާވަތުގެ އާމްދަނީއެކެވެ. 

މީގެތެރޭގައި އުފުލޭ މުދަލެއް ނުވަތަ ނުއުފުލޭ މުދަލެއް ނުވަތަ ފިކުރީ މުދަލެއް ނުވަތަ ޣައިރު 

މާއްދީ މުދަލެއް ތަޞައްރުފުކޮށްގެން ލިބޭ އާމްދަނީ ނުވަތަ ފައިދާ ހިމެނެއެވެ. މި ޤާނޫނުގެ 

ދަށުން ޓެކްސް ނަގަން ފެށުމާއެކު ދިވެހިރާއްޖޭގެ ބިމާ ބެހޭ ޤާނޫނުގެ ދަށުން، ބިމެއް ވިއްކާލުމާ 

ގުޅިގެން ނަގަމުންއައި "ލޭންޑް ސޭލްސް ޓެކްސް" ނިމުމަކަށް އައިސް، އެފަދަ މުއާމަލާތްތަކާ 

ގުޅިގެން ހިސާބުކުރެވޭ "ކެޕިޓަލް ގެއިންސް" އިން މި ޤާނޫނުގެ ދަށުން ޓެކްސްކުރެވޭނެއެވެ.

އުނިކުރެވޭ  އެލަވަންސް"  "ކެޕިޓަލް  ދަށުން  ޤާނޫނުގެ  ހިސާބުކުރުމުގައި  ގެއިންސް  ކެޕިޓަލް 

މުދަލަކާ ގުޅިގެން ލިބޭ އާމްދަނީން ޚަރަދުގެ ގޮތުގައި އުނިކުރެވޭނީ ގަވާއިދުގައިވާ ގޮތުގެމަތިން 

ކެޕިޓަލް  ގުޅިގެން  މުދަލަކާ  ނޫން  އެ  ވެލިއުއެވެ.  ރިޓްންޑައުން  ޓެކްސް  ހިސާބުކުރެވޭ 

ގެއިންސް ހިސާބުކުރުމުގައި އެ މުދާ ތަޞައްރުފުކުރިއިރު މުދަލުގެ އަގު އުނިކުރެވިދާނެއެވެ. 

މުދަލުގެ  ޚަރަދާއި  ކޮށްފައިވާ  ގަތުމަށް  މުދާ  އެ  މާނަަަަަަައިގައި  އަގުގެ  މުދަލުގެ  ގޮތުން  އެ 

މުއާމަލާތާ  ތަޞައްރުފުކުރުމުގެ  އިތުރުން  ޚަރަދުގެ  ހިނގާފައިވާ  ރަނގަޅުކުރުމަށް  ފެންވަރު 

ގުޅިގެން ސީދާގޮތުން ހިނގާފައިވާ ޚަރަދުތައް އުނިކުރެވިދާނެއެވެ. އަދި މި ގޮތުން މުދަލެއް 

ތަޞައްރުފުކޮށްގެން ލިބޭ މުޤާބިލަށްވުރެ މުދަލުގެ އަގު އިތުރުވާނަމަ އެ ހިސާބުކުރެވެނީ ކެޕިޓަލް 

ލޮސްއެކެވެ. މުއާމަލާތަކާ ގުޅިގެން ހިސާބުކުރެވޭ ކެޕިޓަލް ލޮސްއެއް އެ ޓެކްސް އަހަރެއްގައި 

ހިސާބުކުރެވޭ ކެޕިޓަލް ގެއިންސްއިން އަޅައިކެނޑިދާނެއެވެ. އަޅައިކެނޑުމަށްފަހު އިތުރުވާ ކެޕިޓަލް 

ހުސެއިން ޢާމިރު
ޑެޕިއުޓީ މެނޭޖަރ، ޓެކްސް އެކަޑަމީ

ލޮސް ޖެހިގެން އަންނަ ހިސާބުކުރާ މުއްދަތުތަކުގައި ހިސާބުކޮށްފައިވާ ކެޕިޓަލް ގެއިންސްއިން 

އަޅައިކެނޑިދާނެއެވެ. މިގޮތުން ހިސާބުކުރެވޭ ކެޕިޓަލް ލޮސް އަޅާކެނޑޭނީ އެ ހިސާބުކުރެވުނު 

މުއްދަތަކަށެވެ. ދުވަހުގެ  އަހަރު   5 ގިނަވެގެން  ފެށިގެން  ތާރިޚުން  ނިމުނު  މުއްދަތު 

ޓެކްސް  ފަރުދެއްގެ  ލޮސް،  ނުވަތަ  ގެއިންސް  ކެޕިޓަލް  ހާލަތްތަކުގައި  ބައެއް 

މިގޮތުން: ނުޖެހެއެވެ.  ހިމަނާކަށް  ހިސާބުކުރުމުގައި  އާމްދަނީ  ބިނާކުރެވޭ 

އާމްދަނީން ޓެކްސް ނެގުމުގެ ޤާނޫނުގެ ދަށުން 
“ކެޕިޓަލް ގެއިން” އިން ޓެކްސް ކުރެވޭނީ ކިހިނެއް؟

ލިބޭ  ތަޞައްރުފުކޮށްގެން  އެއްފަހަރާ  މުދާތަކެއް  ބާވަތެއްގެ  އެއް  ނުވަތަ  މުދަލެއް  ވަކި   

ޖުމުލަ  މުއާމަލާތްތަކުގެ  ފަދަ  މި  އަދި  އިތުރުނުވާނަމަ  ރުފިޔާއަށްވުރެ   40,000/- އަގު 

އިތުރުނުވާނަމަ ރުފިޔާއަށްވުރެ   100,000/- ތެރޭގައި   މުއްދަތެއްގެ  ހިސާބުކުރެވޭ  އަގު 

  ފަރުދެއްގެ ދިރިއުޅުން މައިގަނޑު ގޮތެއްގައި ގާއިމުވެފައިވާ އަދި އެ ފަރާތެއްގެ މިލްކުގައިވާ 

ގެއިންސް/ލޮސް ލިބޭ  ގުޅިގެން  މުއާމަލާތާ  މިފަދަ  އިމާރާތެއްގެ  ނުވަތަ  ގެ  ހަމައެކަނި 

  ފަރުދެއް އެފަރާތުގެ އަނބިމީހާ ނުވަތަ ފިރިމީހާ ނުވަތަ ދަރިއަކަށް ނުވަތަ މަންމައަށް 

ނުވަތަ ބައްޕައަށް މުދަލެއް ދިނުން

ހައުސްހޯލްޑް  ފަރުނީޗަރާއި  ބޭނުންކުރާ  ގޭތެރޭގައި  އަންނައުނާއި،  އެފަރާތުގެ    

ގެއިންސް/ލޮސް ލިބޭ  ގުޅިގެން  ސާމާނަކާ  ހިފާގެންގުޅޭ  އަދި  އެޕްލަޔަންސް 

ލިބުން އެހެންމީހަކަށް  މުދަލެއް  މިލްކުގައިވާ  ފަރާތުގެ  އެ  މަރުވުމުން  މީހަކު   




